
Аўтограф як каштоўнасць 

Экслібрысы Ротшыльда  
і дароўныя надпісы класікаў

ś

Выданні, што сталі  
бібліяграфічнай каштоўнасцю
У Нацыянальнай бібліятэцы Беларусі захоўваецца шмат кніг з экслібрысамі, аўтографамі, 
дароўнымі надпісамі, пячаткамі, штампамі, паметамі. Як аб’ект культурнай спадчыны, яны 
цікавыя і значныя не толькі для бібліятэчнай гісторыі, а культуры ўвогуле. Кожная з іх мае сваю 
гісторыю, зберагае ўспамін пра мінулае, адкрывае невядомае.

Сярод кніг з аўтографамі ёсць зборнік 
вершаў Марыны Цвятаевай «После Рос-
сии, 1922–1925» з дароўным надпісам 
«Иде Рубинштейн – Марина Цветаева. 
Париж, 1-го января 1934 г.». На воклад-
цы – імёны дзвюх вялікіх жанчын: адна з 
кагорты паэтаў Сярэбранага веку, другая – 
балерына, талент якой захапляў тэатралаў 
Расіі і Еўропы. Увогуле гэты зборнік – 
бібліяграфічная каштоўнасць: апошняе 
прыжыццёвае, першае пасля ад'езду Цвя-
таевай з Масквы і адзінае за ўвесь перыяд 
эміграцыі паэтэсы выданне.

У фондзе ёсць шмат 
кніг з аўтографамі 
пісьменнікаў, 
дароўнымі надпісамі, 
адрасаванымі 
супрацоўнікам 
бібліятэкі і яе чытачам

Каб мелі шчасце лётаць

Гісторыю кнігі Ж.Б. Мальера «Скупой: 
текст с введением, примечаниями и слова-
рем» (1906) з сямейнай бібліятэкі Карскіх 
раскрывае надпіс, зроблены ўнучкай 
Я.Ф. Карскага Наталляй Яўхімаўнай Кар-
скай: «Это книга сначала была у Евгения 
Евфимовича Карского, потом у Сергея Ев-
фимовича, а теперь она переходит в ручки 
госпожи Наталии Евфимовны Карской». 
На тытульным лісце надпіс уладальніцы 
«Н. Карской 7 класс».

Сапраўднымі 
музейнымі 
экспанатамі 
з’яўляюцца гербавыя 
экслібрысы.  
На фота – 
суперэкслібрыс 
прадстаўнікоў 
нясвіжскай лініі – 
Biblioteka Ordynacji 
Nieświeskiеj

Вялікай пашанай сярод 
калег і пісьменнікаў 
карысталася 
заслужаны дзеяч 
культуры Беларусі 
Ніна Ватацы. Кандрат 
Крапіва: «Ніне 
Барысаўне Ватацы. 
З вялікай падзякай. 
Кандрат Крапіва. 
3.1.1964 г.»


